                                         ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 15–Ի N 643 – Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	
1.   ՀՀ արդարադատության նախարարություն

	09.07.2021թ.

	
	N 01/27.2/20199-2021

	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
	Ընդունվել է


	2. Նախագծի 1-ին կետի 1-ին ենթակետում «միջին մասնակիցների քանակը» բառերն անհրաժեշտ է փոխարինել «մասնակիցների միջին քանակը» բառերով, իսկ «150-170 շահառու» բառերը՝ «150-170 շահառուի» բառերով:
	Ընդունվել է


	3. Նախագծի 1-ին կետի 1-ին ենթակետում «աղյուսակում» բառն անհրաժեշտ է փոխարինել «սյունակում» բառով: 
Նույն դիտարկումը վերաբերելի է նաև Նախագծի 1-ին կետի 2-րդ ենթակետին:
	Ընդունվել է


	4. Նախագծի 2-րդ կետում «պաշտոնական հրապարակմանը» բառերն անհրաժեշտ է փոխարինել «հրապարակմանը» բառով` նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջները:
	Ընդունվել է


	5. Միևնույն ժամանակ, վերոգրյալի համատեքստում հարկ ենք համարում նաև նշել, որ Հայաստանի Հանրապետության կառավարության 2021 թվականի ապրիլի 15-ի N 643-Լ որոշման նախաբանում որպես իրավական ակտի ընդունման իրավական հիմք նշված է «Մշակութային օրենսդրության հիմունքների մասին» օրենքի 20-րդ հոդվածը:
Այս առումով հարկ է նկատի ունենալ, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Վերոգրյալ իրավակարգավորման բովանդակությունից պարզ է դառնում, որ ներքին (լոկալ) իրավական ակտը նորմատիվ իրավական ակտի հիման վրա ընդունվող իրավական ակտ է, ուստի՝ Հայաստանի Հանրապետության կառավարության 2021 թվականի ապրիլի 15-ի N 643-Լ որոշման նախաբանում առաջարկում ենք հղում կատարել այն օրենսդրական ակտի հոդվածին կամ մասին, որը հիմք է  հանդիսանում որոշման ընդունման համար:



	Ընդունվել է

	
2.   ՀՀ էկոնոմիկայի նախարարություն

	03.08.2021թ.

	
	N 01/11327-2021

	1. Որոշման նախագծի 1-ին կետի 1-ին ենթակետով կատարված լրացումը նախատեսել Որոշման նախաբանի «20-րդ հոդված» բառերից հետո։
	Ընդունվել է


	2. Որոշման նախագծի 2-րդ և 3-րդ ենթակետերով նախատեսված փոփոխությունները սահմանել ոչ թե բառերը փոխարինելով,  այլ կետերը նոր խմբագրությամբ  շարադրելով։
	Ընդունվել է


	
3.   ՀՀ ֆինանսների նախարարություն

	06.08.2021թ.

	
	N 01/8-3/12509-2021

	    
                   Դիտողություններ և առաջարկություններ չկան։
	
Ընդունվել է


	
4.   ՀՀ վարչապետի աշխատակազմ
Ծրագրերի փորձաքննության վարչություն

	20.08.2021թ.

	
	№ 02/11.3/28557-2021

	1. Նախագծի 1-ին կետի 2)-րդ և 3)-րդ ենթակետերում «2-րդ սյունակը» բառերը առաջարկում ենք փոխարինել «3-րդ սյունակը» բառերով
	Ընդունվել է


	2. Նախագծի 1-ին կետի 2)-րդ ենթակետում.
-  հստակեցման կարիք ունի «վերանորոգել մշակույթի տան տարածքը» արտահայտությունը,
- կոնկրետացնել ներգրավվող արվեստագետի (15-20), կազմակերպելիք միջոցառումների (մոտ 13), ինչպես նաև մասնակիցների (7-10 մարդ) քանակը,
- հստակեցման կարիք ունի, թե մասնակիցների նշված 7-10 մարդ քանակը վերաբերում է բոլոր մոտ 13 միջոցառումներին, թե յուրաքանչյուր միջոցառմանը,
- պարզաբանման կարիք ունի «7 ուրբան տարածքներ» արտահայտությունը:
	Ընդունվել է


	
5.   ՀՀ վարչապետի աշխատակազմ
Իրավաբանական վարչություն

	20.08.2021թ.

	
	№ 02/11.3/28557-2021

	    
Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:

	
Ընդունվել է

